Kolokium Pemuda UMNO
di UMS 13 dan 14 Mei

KOTA KINABALU 6 Mei — Biro An-
tarabangsa dan Pertubuhan Bukan
Kerajaan (NGO) Pergerakan Pemuda
UMNO memilih Sabah sebagai ne-
geri pertama untuk melancarkan Ko-
lokium Mengantarabangsakan Me-
layu pada 13 hingga 14 Mei ini di
Universiti Malaysia Sabah (UMS).

Exce Pergerakan Pemuda UMNO,
Datuk Mukhriz Mahathir berkata,
pemilihan itu untuk memberi peng-
iktirafan dan penghormatan kepada
negeri ini khususnya Pergerakan
Pemuda UMNO Sabah.

“Kita harap ia akan membuka
mata dan hati mereka terhadap pelu-
ang-peluang sedia ada sama ada di
dalam mahu pun luar negeri,” kata-
nya pada sidang media mengenai
Program Kolokium Mengantarabang-
sakan Melayu di sini hari ini.

Beliau yang juga Ketua Penyelaras
Perikatan Keamanan Rakyat Ma-
laysia (Aman Malaysia) menjelaskan,

program itu akan dianjurkan di selu-
ruh negera dan beberapa negeri te-
lah dikenal pasti.

Jelasnya, seramai 500 peserta ter-
diri daripada ahli Pemuda UMNO,
pertubuhan belia, pertubuhan bukan
kerajaan (NGO), penuntut-penuntut
institusi pengajian tinggi (IPT) dan
profesional akan menyertai kolokium
tersebut.

Pada malam 13 Mei itu nanti, kata-
nya, bekas Perdana Menteri, Tun Dr.
Mahathir Mohamad akan menyam-
paikan ucaptama dan tokoh lain yang
akan membentangkan kertas kerja
ialah bekas Menteri Kewangan, Tun
Daim Zainuddin dan Naib Canselor
UMS, Prof. Datuk Mohd Noh Dalimin.

Mukhriz berkata, melalui koloki-
um itu juga, tokoh usahawan Melayu
yang berjaya di peringkat antara-
bangsa, Tengku Ngah Putera Tengku
Ahmad Tajudin turut membentang-
kan kertas kerja.



